
Derschadra extraordinaria u derschader extraordinari a la Dretgira regiunala
Plessur (50% fin 70%)

Cumissiun per giustia e segirezza dal Cussegl grond 

Per reducir pendenzas tschertga la Dretgira regiunala Plessur, per ina durada da
2 onns, ina derschadra extraordinaria u in derschader extraordinari en il senn dals
art. 37a ss. da la Lescha davart l'organisaziun giudiziala (LOG; DG 173.000), quai per
in pensum da 50% fin 70%. 

Voss champ d'incumbensas: La Dretgira regiunala Plessur è l'emprima instanza
giudiziala en il chantun Grischun sin il champ dal dretg civil, dal dretg penal sco er dal
dretg da scussiun e da concurs. Ulteriuras infurmaziuns chattais Vus en l'internet sut
www.justiz-gr.ch.

Sco derschadra extraordinaria u derschader extraordinari a la Dretgira regiunala
Plessur instruis e decidais Vus cun sustegn da las actuaras e dals actuars da dretgira
ils cas attribuids a Vus, saja quai sco derschadra singula u derschader singul, sco
derschadra u derschader en fatgs da dretgira colleghiala ubain sco parsura en cas
colleghials. 

Voss profil: Necessaris èn in studi universitar terminà en giurisprudenza ed ina
patenta d'advocata u d'advocat ubain ina scolaziun specifica adequata. Vus avais
experientschas professiunalas correspundentas che Vus avais acquistà da preferenza
tar in'autoritad giudiziala u en in'advocatura. Premessas vegnan en spezial
enconuschientschas fundadas dal dretg civil e penal, dal dretg da scussiun e da
concurs sco er dal dretg processual respectiv. Ultra da quai vegn spetgà in bun dun
receptiv, il dun da contractar, l'abilitad da supportar squitsch, ina buna demananza en
il contact cun las persunas participadas a la procedura e l'abilitad d'As exprimer en
moda exacta. Ina moda da lavurar effizienta sco er bunas enconuschientschas da
l'informatica cumpletteschan Voss profil. 

Nus purschain: In'activitad pretensiusa sin il champ da la giurisdicziun, ina
infrastructura moderna ed ina salarisaziun adequata al temp.

Procedura d'elecziun: Las derschadras extraordinarias ed ils derschaders
extraordinaris vegnan elegids da la Cumissiun per giustia e segirezza dal Cussegl
grond (art. 37c LOG). 

Infurmaziuns davart l'annunzia e davart la procedura electorala survegnis Vus da
signur deputà Bruno W. Claus, president da la Cumissiun per giustia e segirezza dal
Cussegl grond (tel. 081 300 33 70).

Infurmaziuns davart la Dretgira regiunala Plessur survegnis Vus dal president da la
dretgira regiunala Philipp Annen (tel. 081 257 59 00).

Grad d'occupaziun: plazza a temp parzial cun in pensum da 50% fin 70%
Cumenzament da la lavur: tenor cunvegna
Durada: plazza limitada per dus onns
Lieu da lavur: Cuira
Termin d'annunzia: 31 da december 2024

Tramettai per plaschair Vossa annunzia cun il curs da la vita, cun copias da diploms e
d'attestats da lavur, cun ina fotografia da passaport sco er cun mintgamai in extract
actual dal register da scussiun e dal register penal al: Secretariat dal Cussegl grond,
Masanserstrasse 14, 7001 Cuira / ratssekretariat@staka.gr.ch 

